
ander diere is.

’n Jong aasvoël woon saam met sy ma 
teen ’n krans.



Toe hy oud genoeg is om te vlieg, neem sy ma 
hom hoog in die lug op en hulle sirkel saam terwyl 
hulle die grond onder hulle dophou.

“Ek wil vir jou iets wys wat baie mooi is,” sê sy vir 
haar seun.

Hulle sien ’n ou 
gemsbok wat in die hitte 
voortstrompel. “Kyk daar. 

Daardie gemsbok gaan nie 
lank hou nie.”



En die bok sak sowaar net daar 
inmekaar en gaan dood.

Die twee aasvoëls vlieg af grond toe. “Dis 
nie mooi nie,” sê die jong aasvoël vir sy ma. 
“Dis aaklig!”



“Ek weet,” sê sy ma. “Die dood is baie 
swaar en baie hartseer. Maar dit is ook 
baie mooi.”

“Nooit gesien nie,” sê die jong aasvoël. 
“Sies.”

“Wag maar,” sê sy ma. “Ons kom binnekort 
terug hierheen en dan sal jy sien.”



Die volgende week gaan kyk hulle weer na 
die dooie bok. Sy geraamte is nou skoon 
en wit, en klein plantjies begin tussen die 
bene opkom.



Die week daarna het die lote opgeskiet 
en begin blom. ’n Skoenlapper fladder 
om die blomme en ’n duisendpoot rus in 
hul skaduwee.



’n Week later pluk ’n paar vinke die blare 
om ’n nes mee te bou. Bye versamel 
stuifmeel van die bloeisels. En ’n spinnekop 
het haar web tussen die bok se 
horings gespin.



En die week daarna sien hulle ’n jong 
gemsbok wat aan die sappige lote knibbel.



“Wel?” sê die aasvoël se ma. “Kyk na 
die lewe wat een bok gegee het. Hy 
het vir ’n spinnekop ’n blyplek gegee 
en vir die vinke ’n nes, hy het die 
bye en skoenlappers gevoed, vir die 
duisendpoot skuiling gebied en die 
volgende geslag bokke sterk gemaak.”

Die jong aasvoël glimlag.



Die twee aasvoëls vlieg terug na hul nes 
hoog bo teen die krans.



“Dis nie net ons liggame wat agterbly 
wanneer ons doodgaan nie,” sê die 
aasvoëlma. “Ons laat ook ons lesse en  
ons liefde en ons herinneringe agter.”



“Ons laat dit in ons kinders en in ons familie 
en vriende agter. Jy is reeds my groen 
lappie aarde, Klein Aasvoël. En jy sal dit 
altyd bly.”

“Waar los ons al 
daardie dinge?” vra 
die jong aasvoël.






	circles_af_20240124
	circles-interior

